ԵԶՐԱԿԱՑՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՄԵՐԻԿԱՅԻ ՄԻԱՑՅԱԼ ՆԱՀԱՆԳՆԵՐԻ ՄԻՋԵՎ ԱՌԱՎԵԼ ՄԱՍՆԱԿՑԱՅԻՆ, ԱՐԴՅՈՒՆԱՎԵՏ ԵՎ ՀԱՇՎԵՏՈՒ ԿԱՌԱՎԱՐՄԱՆ ԶԱՐԳԱՑՄԱՆՆ ՈՒՂՂՎԱԾ ՀԱՄԱԳՈՐԾԱԿՑՈՒԹՅԱՆ ՀԱՄԱՁԱՅՆԱԳՐԻ ԹԻՎ ՈՒԹ ՓՈՓՈԽՈՒԹՅԱՆ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ 

Հայաստանի Հանրապետության կառավարության և Ամերիկայի Միացյալ Նահանգների Միջազգային զարգացման գործակալության (ՄԶԳ) միջև համագործակցությունն իր մեջ ներառում է հասարակական, սոցիալական, տնտեսական ոլորտներին վերաբերող հարցերի լայն շրջանակ: Սկսած 1992 թվականից ԱՄՆ ՄԶԳ-ն ակտիվորեն համագործակցում է ՀՀ կառավարության, քաղաքացիական հասարակության և մասնավոր հատվածի հետ: Ներկայումս ՀՀ կառավարության և ԱՄՆ ՄԶԳ միջև համագործակցությունն ընթանում է հետևյալ ուղղություններով՝ առողջապահության և սոցիալական արդյունավետության բարելավում, առավել մասնակցային, արդյունավետ և հաշվետու կառավարում, մրցունակ մասնավոր հատվածի ստեղծում: 
	Հայաստանի Հանրապետության և Ամերիկայի Միացյալ Նահանգների միջև առավել մասնակցային, արդյունավետ և հաշվետու կառավարման զարգացմանն ուղղված համագործակցության համաձայնագրի (այսուհետ՝ Համաձայնագիր) թիվ 8 փոփոխությամբ (այսուհետ՝ Փոփոխություն) առաջարկվում է ավելացնել ԱՄՆ ՄԶԳ-ի կողմից հատկացված գումարը 35, 127, 443 ԱՄՆ դոլարից մինչև 39, 912, 443 ԱՄՆ դոլար՝ այսպիսով տրամադրելով 4, 785, 000 ԱՄՆ դոլար լրացուցիչ ֆինանսավորում, ավելացնել Դրամաշնորհառուի երկրի ներդրումը 5, 045, 040 ԱՄՆ դոլարից մինչև 5, 815, 405 ԱՄՆ դոլար:

Նշված փաստաթղթով նախատեսվող փոփոխություններն ուղղված են Համաձայնագրով սահմանված հիմնական նպատակների իրականացմանը՝ Հայաստանի Հանրապետությունում աջակցելու առավել մասնակցային, արդյունավետ և հաշվետու կառավարմանը:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ Համաձայնագրի թիվ 8 փոփոխությունը համապատասխանում է ՀՀ ստանձնած միջազգային պարտավորություններին: Փոփոխության ստորագրումը ՀՀ վարած արտաքին քաղաքականության առումով նպատակահարմար է:

